
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

তুমি কি আমার কাছে জল চেয়েছিলে

অথবা বোঝাতে চেয়েছ পিপাসা

এর কোনো প্রতিশব্দ নেই প্রতিকার নেই

শুধু দাহ আছে যার খোঁজ আমি তো রাখিনি

সব স্মৃতি মুছে নিয়ে তুমি চলে গেছ

রয়ে গেছে তোমার পিপাসা শুধু


আমার সায়র জুড়ে নোনা জল

তাতে কারও পিপাসা মেটে না


জানাতে পারিনি কিছু, আমাকে ঘিরেছে

আদিগন্ত শূন্য, ভাষাহীন

খুঁজি কোন পথে ফিরে গেছ তুমি, সেখানে কি

অলীক আশ্বাস আছে কোনো?


মনে পড়ে জল চেয়েছিলে তুমি আর

আমার পাথর হাতে মুদ্রাও ফোটেনি

